
«ТАСДИҚ МЕКУНАМ» 
ректори Донишгоҳи давлатии 

ба номи Носири Хусрав, 
профессор 

авлатзода С.Х.
соли 2022

ТАҚ
муассисаи пешбари тақриздиҳанда ба диссертатсияи Ҳамидова Манзура 
Маҳмудовна дар мавзуи ««Таърихи инқилоби фикрӣ дар Бухоро» - и Садриддин 
Айнй - ҳамчун сарчашмаи таърихй» барои дарёфти дараҷаи илмии номзади 
илмҳои таърих аз рӯйи ихтисоси 07.00.09 - Таърихнигорй, маъхазшиносй ва 
методҳои таҳқиқоти таърихй (илмҳои таърихй)

Таҳқиқоти диссертатсионии Ҳамидова Манзура Маҳмудовна дар 

мавзуи ««Таърихи инқилоби фикрй дар Бухоро»-и Садриддин Айнӣ -  ҳамчун 

сарчашмаи таърихй» дар доираи татбиқи нақшаи перспективии кори илмӣ- 

таҳқиқотии кафедраи таърих ва диншиносии Донишгоҳи давлатии ҳуқуқ, 

бизнес ва сиёсати Тоҷикистон таҳти унвони «Таърихнигории таърих ва 

фарҳанги халқи тоҷик аз давраи бостон то замони муосир» барои солҳои 

2021-2025 омода карда шуда, ба ихтисосе, ки аз рӯи он кор ба хдмоя 

пешниҳод гардидааст, комилан мутобиқат менамояд. Бо қарори Шурои 

диссертатсионии 6D. КОА-035 назди Института таърих, бостоншиносй ва 

мардумшиносии ба номи А.Дониши Академияи миллии илмҳои Тоҷикистон 

Муассисаи давлатии таълимии “Донишгохи давлатии Бохтар ба номи 

Носири Хусрав” ҳамчун муассисаи пешбари тақриздиҳанда муқаррар 

гардида, дар ҷаласаи васеи якҷояи кафедраи таърихи халқи тоҷик ва 

кафедраи таърихи умумӣ ва фарҳангшиносии факултети таърих ва ҳуқуқи 

донишгоҳи мазкур мавриди муҳокима қарор гирифт.

Дар муҳокимаи диссертатсия аъзоёни кафедраҳои номбурда -

докторони илмҳои таърих, профессорон -  Гадозода А., Алимов Д.Х.;

номзадҳои илмҳои таърих, дотсентон -  Наботов Ф.С., Казаков Р.С.,

Садриддини Айниддин, номзади илмҳои сиёсй, дотсент Исозода Т.И.,

номзади илмҳои педагогй, дотсент Ҳасанов Ш. Р., номзади илмҳои фалсафа,

дотсент Пиров А.К., номзади илмҳои таърих, саромӯзгорон Баротов М. Ю., 

Абддуназарова М.Х.; муаллимони калон -  Шарифов М.Ф., Мирзоев Ғ.Ш., 

Тағойзода С.Қ. ва муаллимони кафедраҳои номбурда -  Қурбонов М.М., 

Юсуфиён М.М., Садбарги Исо, Раҳимов И.М., Абдуллоев Ҷ.Ф., Сайёдова Ҷ. 

3., Сангинов М., Ғиёсов Д.С. ва унвонҷӯ Ҳамидова М.М. ширкат доштанд. 

Муассисаи тақриздиҳанда дар хулосаи мусбии худ, ки аз ҷониби докторони 

илмҳои таърих, профессорон Гадозода Абдукибор, Алимов Давлаталй 

Халилович ва номзади илмҳои таърих, дотсент Наботов Файзиддин 

Сайфидинович таҳия ва омода гардидааст, иброз менамояд, ки рисолаи 

диссертатсионии Ҳамидова Манзура Маҳмудовна дар мавзуи мубрами 

««Таърихи инқилоби фикрй дар Бухоро» - и Садриддин Айнӣ - ҳамчун 

сарчашмаи таърихй» навишта шуда, аҳамияти назариявию амалии илмй 

дорад.

Мубрамии мавзуи (предмет) таҳқиқот. Бо вуҷуди таҳқиқоти бузурги 

осори таърихй, фарҳангию сиёсӣ ва иҷтимоии Садриддин Айнй, ки дар асри 

XX аз тарафи таърихнигорон, адабиётшиносон, забоншиносон, 

сиёсатшиносон ва дигар муҳаққиқон ба сомон расонида шудааст, дар 

замони муосир низ таҳқиқи дурусти ин масъалаҳо бояд идома ёбанд. Осори 

эҷодкардаи Садриддин Айнй дар аввали асри XX гуногунранг буда, баъзе 

саҳифаҳои он то ҳол норавшан ва баҳсталаб боқӣ мемонанд. Мақолаҳо, 

очеркҳо ва асарҳои моҳияти илмиву фарҳангй ва сиёсидоштаи устод 

Садриддин Айнй, ки дар тӯли ҳаёташ офарида шудаанд, дар матбуоти 

тоҷикӣ, ӯзбекӣ, тоторӣ ва озарбойҷонй нашр гардида, то ҳол ба дараҷаи 

кофй омӯхта нашудаанд. Ҳар як асари Садриддин Айнй, ки бо тақозои қаёти 

маънавии ҷамъият эҷод шудаанд, дар марҳилаҳои муайяни мушаххаси 

таърихй вазифаҳои муҳимми иҷтимоӣ, сиёсй, илмй ва адабию фарҳангиро 

иҷро намудаанд. Аз ин ҷост, ки осори нав ба нави устод Садриддин Айнй, 

ки дар солҳои охир аз ҷониби пажӯҳишгарон пайдо ва мавриди омӯзиши 

амиқ қарор гирифта истодаанд, марҳилаи нави шинохти рӯзгор ва осори ин 

абармарди миллати тоҷик мебошад. Аз ин лиҳоз, таҳқиқи таърихи

инқилоби фикрй ва заминаҳои пайдоиши он дар асоси асари Садриддин 

Айнй - «Таърихи инқилоби фикрй дар Бухоро» аҳамияти бузурги илмй касб 

намудааст. Дар асари мазкур Садриддин Айнй ҳамчун таърихнигор ҳаёти 

воқеии як давраи хеле мураккаби таърихи халқи тоҷикро инъикос 

намудааст.

Мақсад ва вазифаҳои таҳқиқот. Муаллифи рисола мақсад асосии 

таҳқиқоти хешро ба таври возеҳ муайян намуда, барои расидан ба ин ҳадаф 

иҷрои вазифаҳои зеринро зарур шуморидааст:

- ошкор намудани аҳамияти мавзуи таҳқиқот аз ҷиҳати назариявӣ;

- дар заминаи осори С.Айнй таҳлил ва баррасии вазъи ҳаёти сиёсй ва 

афкори иҷтимоию фарҳангии халқи тоҷик дар охири асри XIX ва аввали 

асри XX;

- таҳлил намудани асари “Таърихи инқилоби фикрй дар Бухоро”-и 

С.Айнй оид ба аҳамияти ба вуҷуд омадани ҷараёни пешқадами ҳаракати 

ҷадидия ва ҳадафи маорифпарваронаи он дар аморати Бухоро;

- ошкор намудани омилҳои иҷтимоиву сиёсии зуҳур ва тақвият ёфтани 

инқилоби фикрй дар асари “Таърихи инқилоби фикрй дар Бухоро”-и 

Садриддин Айнй;

- инъикос намудани фаъолияти ҳукуматдорони аморати Бухоро ва 

тараққипарварон дар ҳаёти иҷтимоӣ-иқтисодӣ ва фарҳангиву сиёсй аз рӯи 

асари “Таърихи инқилоби фикрй дар Бухоро”-и Садриддин Айнй.

Объекти таҳқиқот. Объекти таҳқиқоти дисертатсионй асари 

гаронмояи Садриддин Айнй «Таърихи инқилоби фикрй дар Бухоро» ба 

ҳисоб меравад, ки маводҳои он чун манбаи боэътимод ва пурарзиш дар 

баррасии вазъи сиёсй, иқтисодию иҷтимой ва ҳаводиси фарҳангии аморати 

Бухоро дар аввали асри XX ба доираи илмй кашида шуданд.

Мавзуи (предмет) таҳқиқот таҳлилу баррасй ва арзёбй намудани 

маълумоту далелҳои таърихии асари Садриддин Айнй «Таърихи инқилоби 

фикрй дар Бухоро» мебошад.

Пояи сарчашмавии таҳқиқот. Ҳангоми таҳқиқи китоби Садриддин 

Айнй «Таърихи Инқилоби фикрӣ дар Бухоро» барои муайян намудани 

эътимоднокӣ ва саҳеҳияти ахбори таърихии он асарҳои дигари ӯ, ба 

монанди «Таърихи амирони манғитияи Бухоро», «Таърихи инқилоби 

Бухоро», «Ёддоштҳо» ва монанди инҳо, ҳамчунин як қатор тазкираҳои 

ибтидои асри XX, аз ҷумла «Афзал-ут-тазкор фи зикри-ш-шуаро ва-л- 

ашъор»-и Афзал Махдуми Пирмастии Бухороӣ (вафот 1915); «Тазкират-уш- 

шуаро»-и Мир Муҳаммад Сиддиқ Ҳашмати Бухороӣ; «Тазкирот-уш- 

шуарои мутааххирини Бухоро»-и Абдуллохоҷа Абдӣ; «Тазкор-ул-ашёр» - и 

Садри Зиё; «Тазкираи Салимй»-и Салимбек ва ғайраҳо мавриди истифода 

қарор гирифтанд.

Заминаҳои методологии таҳқиқотро усулҳои илмии таҳқиқотй, ба 

мисли шарҳу тавсифи адабиёти илмй, усулҳои илмии ба арзишҳои 

умумиинсонй ва миллй асосёфта, усулҳои хронологй, таърихй-муқоисавй, 

ва омӯзиши сарчашмаҳои таърихӣ ташкил медиҳанд.

Навгониҳои илмии таҳқиқоти тақризшаванда дар он зоҳир мегардад, 

ки муаллиф бори аввал китоби «Таърихи инқилоби фикрй дар Бухоро»-и 

Садриддин Айниро ҳамчун мавзуи томи диссертатсионӣ мавриди баррасӣ 

қарор дода, масъалаҳои таърихи инқилоби фикрй, мактаби усули савтия, 

таъсиси мактаби усули нави тоҷикй, ҳастӣ ва нестии мактаби усули ҷадид ва 

дигар муаммоҳои иҷтимоию сиёсӣ ва фарҳангии оғози садаи бисти 

Бухороро ба доираи таҳқиқоти илмй ворид намудааст.

Сохтори диссертатсия. Сохтори диссертатсияи Ҳамидова М.М. аз 

ҷиҳати мантиқй пайванду мурратаб буда, аз сарсухан, чор боб, даҳ зербоб, 

хулоса, рӯйхати сарчашмаҳо ва адабиёти истифодашуда иборат мебошад.

Муаллиф дар муқаддимаи рисолааш мубрамияти мавзуи таҳқиқот, 

сатҳи таҳқиқи он, мақсад ва вазифаҳои таҳқиқот, объект, мавзуъ, асосҳои 

методологй ва назариявй, заминаҳои меъёрӣ, навгонии илмй, аҳамияти 

назариявию амалии диссертатсия ва дигар масъалаҳоро инъикос намудааст.

Боби якуми диссертатсия «Заминаҳои таьлифи асари «Таърихи 

инқилоби фикрй дар Бухоро» -  и С. Айнй» ном дошта фарогири ду фасл 

мебошад. Дар он таърихи таҳия ва чопи асар дар замони муосир таҳлил 

карда шуда, вазъи сиёсӣ ва иқтисодию иҷтимоии аморати Бухоро дар охири 

асри XIX ва аввали асри XX дар асоси осори С. Айнӣ мавриди омӯзиш 

қарор дода шудааст. Дар зербоби якуми боби мазкур «Манбаъҳои ғоявии 

таълифи асар ва сарнавишти нашри он» муаллиф қайд менамояд, ки ба 

шарофати замони соҳибистиқлолии кишвар нашр ёфтани китоби 

Садриддин Айнй «Таърихи инқилоби фикрй дар Бухоро», ки ҳанӯз соли 

1918 таҳияву тадвин шуда, нусхаи ягонаи он ба таври муаммо тӯли беш аз 

ҳафтод сол гум шуда буд, воқеаи муассири фарҳангию адабӣ маҳсуб меёбад. 

Дар зербоби дуюми боби аввал «Вазъи сиёсй ва иқтисодию иҷтимоии 

Аморати Бухоро дар охири асри XIX ва аввали асри XX (дар асоси осори 

С.Айнй)» зикр шудааст, ки Садриддин Айнй қариб чиҳилу ду соли ҳаёти 

худро дар Бухоро гузаронидааст ва вазъи сиёсию иқтисодӣ ва иҷтимоию 

фарҳангии аморатро дар осораш, аз он ҷумла дар «Таърихи инқилоби 

фикрй дар Бухоро» ба таври воқей таҷассум намудааст. Муҳаққиқ қайд 

мекунад, ки дар «Таърихи инқилоби фикрй дар Бухоро» - и Садриддин Айнй 

дар бораи инъикоси ихтилофи шиаву суннӣ ва оқибатҳои он ҳамчун 

падидаи сиёсию иҷтимой маълумоти муфассал дода шудааст. Дар асари 

мазкур ихтилофи шиа ва суннй дар бобҳои «Фитнаи шиаву суннй» ва 

«Асари мунозиаи мактаб ва муҷодилаи шииву суннй» батафсил шарҳ дода 

шудааст.

Боби дуюми диссертатсия «Инъикоси ташаккули ҳаракати ҷадидия дар 

“Таърихи инқилоби фикрй дар Бухоро» - и С.Айнй» ном дошта, дар 

зербобҳои он заминаҳои зуҳури ҳаракати ҷадидия ва ҳадафи он дар шароити 

Аморати Бухоро, мактабҳои усули нав ва ҷамъияти «Тарбияи атфол» ва 

рӯзномаи «Бухорои шариф» мавриди пажӯҳиш қарор гирифтааст. Дар 

зербоби якуми боби дуюми диссертатсия «Заминаҳои пайдоиши ҳаракати 

ҷадидия ва ҳадафи он дар шароити Аморати Бухоро» диссертант зикр

менамояд, ки ҳаракати ҷадидия ҳамчун ҷараёни пешқадам дар осори 

Садриддин Айнӣ, аз он ҷумла дар асари «Таърихи инқилоби фикрй дар 

Бухоро» бо диди нав инъикоси худро ёфтааст. Аз нигоҳи Садриддин Айнӣ 

ҷадидия ҳамчун раванди пешқадам дар аввал ҳамчун ҷараёни фарҳангию 

маорифпарварй, сипас ҳамчун ҷараёни иҷтимоии сиёсии ислоҳотхоҳона дар 

охирҳои асри XIX ва аввали асри XX дар байни зиёиёни пешқадами Осиёи 

Миёна зуҳур кардааст. Дар зербоби дуюми боби дуюм «Мактабҳои усули 

нав ва ҷамъияти «Тарбияи атфол»» муаллиф қайд менамояд, ки аввалин 

мактаби усули савтия барои атфоли Бухоро, ки моҳи октябри соли 1908 аз 

ҷониби тараққипарварони тоҷик Абдулвоҳиди Мунзим, Садридцин Айнӣ, 

Аҳмадҷони Ҳамдй ва Ҳомидхоҷаи Меҳрй дар манзили Мунзим ташкил шуд, 

ки дар роҳи инқилоби фикрии аҳли Бухоро пояи устувор гузошт. Ин мактаб, 

ки дар таърих бо номи «Мактаби Мунзим» маъруф аст, моҳи сентябри соли 

1909 бо амри ҳукумати амирй баста шуд ва чанд вақт ба таври пинҳонӣ амал 

кард. Муаллифи диссертатсия дар такя ба осори С.Айнй қайд менамояд, ки 

муборизаи шадиди байни тарафдорон ва муқобилони мактаби усули нав 

ҷадидонро водор намуд, ки дар баробари махфӣ нигоҳ доштани фаъолияти 

худ беш аз пеш муттаҳид шаванд ва бо ҳамин мақсад онҳо 1-уми декабри 

соли 1910 ҷамъияти пинҳонии худро бо номи «Тарбияи атфол» бунёд 

намуданд. Дар зербоби сеюми боби дуюми диссертатсия «Айнӣ ва рӯзномаи 

«Бухорои шариф»» муаллифи рисола дар асоси маводҳои «Таърихи 

инқилоби фикрй дар Бухоро»-и С. Айнй пайдоиш ва ташаккули аввалин 

рӯзномаи тоҷикӣ «Бухорои Шариф» (1912-1913) ва нақшу мақоми онро дар 

таърихи фарҳанги халқи тоҷик баррасӣ намудааст.

Дар боби сеюми диссертатсия «Инъикоси ҳаракати ислоҳотхоҳонаи 

ҷавонбухориён дар «Таърихи инқилоби фикрй дар Бухоро»-и С. Айнй» масъалаи 

таъсири сарнагуншавии ҳукумати подшоҳии Россиян подшоҳӣ нисбати 

Аморати Бухоро, омодакунй ва эълони лоиҳаи ислоҳот аз ҷониби амир, 

намоиши ҷавонбухороиён ва пароканда намудани он мавриди баррасй ва 

таҳқиқ қарор дода шудааст. Дар зербоби якуми боби сеюм «Таъсири сарнагун

намудани тартиботи подшоҳии Русия ба Аморати Бухоро» диссертант иброз 

медорад, ки дар ибтидои асри XX дар Русияи подшоҳӣ неҳзатҳои 

зиддиҳукуматӣ ниҳоят шиддат гирифта, тибқи навиштаи Садридцин Айнӣ 
ба аморати Бухоро низ таъсири худро расониданд. Дар зербоби дуюми боби 

секши диссертатсия «Омода ва эълони лоиҳаи ислоҳот аз тарафи амир” 

муаллиф фикру андешаи С. Айниро ба инобат гирифта, зикр менамояд, ки 

ҳукумати подшоҳии Русия барои ҳукумати аморати Бухоро пушту паноҳи 

асосӣ маҳсуб мешуд ва аз ин лиҳоз, амир Олимхон тамоми чораҳоро медид, 

ки дар сарзамини аморат ба шӯришҳои халқӣ роҳ надиҳад. Дар зербоби 

секши боби секши диссертатсия “Намоиши ҷавонбухороиён ва пароканда 

намудани он” аз ҷониби ҷадидон ташкил шудани “намоиши шукрона” ва 

натиҷаҳои он мавриди таҳқиқ баррасӣ шуда, муаллиф ба хулосае омадааст, 

ки дар ҳақиқат С. Айнй зидди падидаҳои сиёсии ҷомеаи ҳамонвақтаи 

аморати Бухоро буда, ҷадидони ислоҳотхоҳро аз ташкил кардани 

ҳамойишҳо боздоштанй будааст.

Боби чоруми диссертатсия «Масъалаи зиддияти байни давлати 

шӯравию ҳукумати Бухоро ва сарнагун намудани тартиботи амирй дар осори 

С. Айнй» унвон дошта, дар зербоби аввали он «Воқеаи Колесов» аз нигоҳи 

С. Айнй» диссертант натиҷаҳои бебарори воқеаи Колесовро аз нуқтаи 

назари Садриддин Айнӣ таҳлилу баррасӣ намудааст. Дар зербоби дуюми 

боби чоруми диссертатсия «С. Айнй оиди омодагиҳо барои сарнагун 

намудани тартиботи амирй ва натиҷаҳои он» диссертант дар такя ба маводи 

«Таърихи инқилоби фикрй дар Бухоро» ва дигар осори С. Айнй зикр 

мекунад, ки пас аз «Воқеаи Колесов» вазъияти баамаломада 

ҷавонбухороиёнро маҷбур намуд, ки дар атрофи Кумитаи Марказии ҳизби 

худ муттаҳид бошанд ва минбаъд дар масъалаи сарнагун намудани 

тартиботи амирй бо якҷоягии хукумати Туркистони Шууравй амал 

намоянд. Дар қисмати хотимавии диссертатсия фикри ҷамъбастии муаллиф 

оид ба мавзуъ дар 12 хулосаи мушаххас ва инчунин пешниҳодҳои назариявй 

ва тавсияҳои ӯ дар 6 банд оварда шудаанд.

Тавсияҳо дар хусуси истифодаи натиҷаву хулосаҳои диссертатсия.

Рисолаи Ҳамидова Манзура Маҳмудовна як таҳқиқоти муваффақ ва 

баанҷомрасида буда, маводу натиҷаҳои он метавонанд ҳангоми таҳияи 

курси лексияи “Таърихи халқи тоҷик”, навиштани дастурҳои методй аз 

фанни манбаъшиносй ва курси махсуси “Афкори сиёсии халқи тоҷик”, 

навиштани гузоришҳои илмӣ ва рисолаҳои дипломй дар факултетҳои 

таърихи макотиби олии ҷумҳурӣ мавриди истифода қарор гиранд.

Дар рафти баррасй, таҳлил ва натиҷагирй муайян гардид, ки нуқтаҳои 

илмй ва хулосаҳое, ки дар диссертатсия пешкаш шудаанд, аз лиҳози илмй- 

методологй хислати навгонӣ доранд. Сохтор ва муҳтавои асосии 

диссертатсияи Ҳамидова Манзура Маҳмудовна дар мавзуи «Таърихи 

инқилоби фикрй дар Бухоро»-и С. Айнӣ -  ҳамчун сарчашмаи таърихӣ» 

тибқи талабот ва меъёрҳои муайяншудаи КОА-и назди 

Президента Ҷумҳурии Тоҷикистон иҷро шуда, ҷавобгӯи он мебошад. 

Мазмуни автореферат бо диссертатсия мувофиқ мебошад. Унвонҷӯ 

оид ба диссертатсия худ 8 кори илмӣ, аз ҷумла 3 мақола дар 

маҷаллаҳои тақризшаванда КОА-и назди Президента Ҷумҳурии 

Тоҷикистон ва 5 мақола дар дигар нашрияҳои илмй аз чоп баровардааст.

Дар баробари комёбиҳо диссертатсияи Ҳамидова Манзура 

Маҳмудовна аз камбудию норасоиҳои ҷузъй низ холй нест, ки инҳоянд:

1. Дар зербобҳои алоҳида инъикос намудани масъалаҳои низои ҷадиду 

қадим ва ихтилофи шиаву суннй дар Бухоро ҳусни рисоларо боз ҳам 

афзун менамуд.

2. Ба назари мо муаллифи диссертатсия оид ба фаъолияти ҷамъияти 

махфии«Тарбияи атфол» камтар таваҷҷӯҳ намудааст.

3. Хуб мешуд, ки агар дар зербоби сеюми боби дуюми диссертатсия «Айнӣ 

ва рӯзномаи «Бухорои шариф» муаллиф дар бораи навиштаҳои худи С. 

Айнй дар саҳифаҳои ин нахустрӯзномаи тоҷикй ибрози андеша мекард.

4. Дар рисола баъзе хатогиҳои имлой ва техникӣ ба чашм мерасанд.

A mmo камбудиҳои зикршуда ислоҳшаванда буда, арзишу аҳамияти 

илмии рисоларо, ки таҳқиқоти пухтаву мукаммал аст, коҳиш намедиҳанд.

Хулоса дар бораи мутобиқ будани диссертатсия ба талаботи КОА.

Диссертатсияи Ҳамидова Манзура Маҳмудовна дар мавзуи «Таърихи 

инқилоби фикрӣ дар Бухоро»-и Садриддин Айнӣ - ҳамчун сарчашмаи 

таърихӣ», ки барои тақризи муассисаи тақриздиҳанда пешниҳод шудааст, 

таҳқиқоти илмии арзишманд буда, унвонҷӯ бо хулосабарориҳо ва тавсияҳои 

пешниҳодкардаи илмии худ аз ӯхдаи иҷрои вазифаҳои дар диссертатсия 

гузошташуда ба хубӣ баромадааст. Диссератсия ба талабот ва меъёрҳои 

муқаррарнамудаи «Тартиби до дани дараҷаҳои илмй ва унвони илмӣ», ки бо 

Қарори Ҳукумати Ҷумҳурии Тоҷикистон аз 30-юми июни соли 2021, таҳти 

№267 тасдиқ шудааст, ҷавобгӯ буда, муаллифи он Ҳамидова Манзура 

Маҳмудовна сазовори гирифтани дараҷаи илмии номзади илмҳои таърих аз 

рӯйи ихтисоси 07.00.09 -  Таърихнигорй, маъхазшиносй ва методҳои 

таҳқиқоти таърихӣ (илмҳои таърихй) мебошад.

Тақризи мазкур дар ҷаласаи васеи муттаҳидаи кафедраҳои таърихи 

халқи тоҷик ва таърихи умумй ва фарҳангшиносии факултети таърих ва 

ҳуқуқи Донишгоҳи давлатии Бохтар ба номи Носири Хусрав санаи 9-уми 

декабри соли 2022 баррасӣ ва тасдиқ шудааст.

Дар ҷаласа иштирок доштанд: 21 нафар 

Натиҷаи овоздиҳӣ:

«ҷонибдор» - 21 

«муқобил» - нест 

«бетараф» - нест

Суратҷаласаи кафедра № 5 аз 9-уми декабри соли 2022.

Раиси ҷаласа, мудири кафедраи 
таърихи умумӣ ва фарқангшиносии 
факултети таърих ва ҳуқуқи 
Донишгоҳи давлатии Бохтар 
ба номи Носири Хусрав, 
доктори илмҳои таърих,
профессор Алимов Давлаталй Халилович



Ташхисгарон:
д.и.т., профессори кафедраи 
таърихи халқи тоҷики 
факултети таърих ва ҳуқуқи 
Донишгохи давлатии Бохтар 
баноми НосириХусрав

мудири кафедраи 
таърихи халқи тоҷики 
факултети таърих ва ҳуқуқи 
Донишгоҳи давлатии Бохтар 
баноми НосириХусрав, 
номзади илмҳои таърих, 
дотсент

Котиби ҷаласа

Гадозода Абдукибор

Наботов Файзиддин 
Сайфиддинович

Қурбонов Сайфиддин 
Ҳуснидинович

И Ҷ ^Имзоҳоро тасдиқ мекунамг 
Сардори гауъбаи кадрҳо 
ва корҳои махсуси Донишгоҳи давлат: 
Бохтар ба номи Носипи Хусрав

Маълумот барои T a M o f e j ^ ^ ^ ^ ^  
Донишгоҳи давлатии 
Бохтар ба номи Носири Хусрав 
Суроға: 735140, Ҷумҳурии Тоҷикистон 
ш. Бохтар, кӯчаи Айнй 67,
Тел: (+992 3222) 2 45 20; 2 22 35 
E-mail: btsu78@mail.ru 
www. btsu.ti

